App. Civ.830/16/1

QORTI TAL-APPELL

IMHALLFIN

S.T.O0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 14 ta’ Marzu, 2024.

Numru 5
Rikors numru 830/16/1 GM
Imnarja Ventures Limited (C-11537)
V.
Dr Louis Cassar Pullicino; Elmira Figiline; Alexander Figiline;
u b’digriet tat-2 ta’ Ottubru, 2017 Dr Noel Bartolo u P.L. Jeremy
Buttigieg inhatru bhala kuraturi ta’ Elmira Figiline stante li huma

assenti mill-gzejjer Maltin;

u b’digriet tas-27 ta’ Mejju, 2021 il-P.L. Jeremy Buttigieg gie
sostitwit bil-P.L. Veronica Rossignaud,;

u b’digriet tal-11 ta’ Gunju, 2021 Dr Noel Bartolo gie sostitwit bl-Av.
Dr Martha Mifsud

II-Qorti:

1. Din hija sentenza dwar appell imressaq mill-kumpanija attrici

Imnarja Ventures Limited minn decizjoni moghtija mill-Prim’Awla tal-Qorti
Civili nhar it-18 ta’ Gunju, 2020, fejn din: (i) lagghet l-ewwel e¢éezzjoni
tal-konvenut, I-Avukat Dr Louis Cassar Pullicino, u b’hekk helsitu mill-
harsien tal-gudizzju; (ii) astjeniet milli tqis |-ec¢¢ezzjoni tal-preskrizzjoni
mressga mill-istess konvenut; (iii) lagghet f'parti minnha I-ewwel talba tal-
kumpanija attri¢i billi ddikjarat li din kienet ghamlet hlas zejjed lill-
konvenuti Figiline; (iv) illikwidat dan il-hlas zejjed fl-ammont ta’
€37,484.19 u kkundannat lill-konvenuti Figiline jhallsu lill-kumpanija attrici
dan I-ammont flimkien mal-imghax legali li kellu jinhadem mill-jum tas-
sentenza sa meta jsir il-hlas; (v) ¢ahdet ir-raba’, il-hames u s-sitt talbiet
tal-kumpanija attric¢i; u (vi) ordnat li I-ispejjez tal-konvenut Dr Louis Cassar
Pullicino ghandhom jithallsu mill-kumpanija attri¢i filwaqt li I-bqgija tal-
ispejjez, maghduda maghhom dawk tal-ittra uffi¢jali tat-22 ta’ Lulju, 2015,
ghandhom jithallsu mill-konvenuti Elmira u Alexander Figiline, b’dana li I-
ispejjez tal-kuraturi deputati ghandhom jithallsu provizorjament mill-

kumpanija attrici.

Dahla

2. B’rikors mahluf imressaq fit-22 ta’ Settembru, 2016, il-kumpanija
attrici fissret li fl-2002, I-Avukat Louis Cassar Pullicino, fisem Elmira u
Alexander Figiline, kien fetah kawza kemm kontra taghha u kif ukoll
kontra Mapa Holdings Limited sabiex jigbor lura flejjes imhallsa lilhom
mill-predecessur fit-titlu  tal-imsemmija Figiline. Issokta jispjega i

b’sentenza moghtija fit-28 ta’ Gunju, 2002, il-Prim’Awla tal-Qorti Civili
lagghet it-talbiet tal-Avukat Louis Cassar Pullicino nomine u ordnat lil
Mapa Holdings Limited biex thallas lill-konvenuti Figiline s-somma ta’
Lm55,337.65 wahedha, filwaqt li ordnatilha wkoll li thallas lill-istess
Figiline s-somma ta’ Lm17,905.86 solidaiment flimkien ma’ Imnarja
Ventures Limited (il-kumpanija attrici fil-kawza tal-lum), bl-imghaxijiet fuq

dawn iz-zewg ammonti mis-16 ta’ Gunju, 1995.

3. [I-kumpanija attri¢i tenniet li wara li nqatghet din il-kawza, |-Avukat
Louis Cassar Pullicino, fisem il-konvenuti Figiline, kien lahaq ftehim ma’
Mapa Holdings Limited biex din tal-ahhar thallas lill-konvenuti Figiline s-
somma ta’ Lm60,000 u tinheles minn kull dejn li hija kellha maghhom,
jigifieri kemm dak li kellu jithallas minnha wahedha u kif ukoll dak li kien

dovut minnha b’mod solidali flimkien mal-kumpanija attrici.

4. Gara izda li minhabba proceduri legali mehuda kontra taghha mill-
Avukat Louis Cassar Pullicino fisem il-konvenuti Figiline, il-kumpanija
attri¢i spiccat biex hallset wahedha lill-konvenuti Figiline s-sorte ta’
Lm17,000 flimkien mal-imghax u l-ispejjez gudizzjarji, li kien dovut
minnha solidalment flimkien ma’ Mapa Holdings Limited. Ghalhekk, il-
kumpanija attrici sostniet li hija kellha tiftah kawza kontra Mapa Holdings
Limited sabiex tigbor minghandha nofs il-flejjes li hija kienet hallset lill-
konvenuti Figiline fisimha. It-talbiet maghmula mill-kumpanija attric¢i f'dik
il-kawza ntlaqghu b’sentenza moghtija mill-Prim’Awla tal-Qorti Civili fl-1

ta’ April, 2009.

5. Madankollu, din is-sentenza thassret b’sentenza ohra moghtija
mill-Qorti tal-Appell fid-9 ta’ Novembru, 2012, wara li Mapa Holdings
Limited appellat minnha. F’dik is-sentenza |-Qorti tal-Appell ikkunsidrat li
bil-ftehim |i sar bejn I-Avukat Louis Cassar Pullicino (fisem Elmira u
Alexander Figiline) u Mapa Holdings Limited, din tal-ahhar kienet inhallet
kemm mis-solidarjeta u kif ukoll minn sehemha mid-dejn li hija kellha mal-
kumpanija attrici. Fi kliem iehor, skont il-Qorti tal-Appell, b'dak il-ftehim,
Mapa Holdings Limited kienet tnehhiet minn debitri¢i tal-konvenuti
Figiline, b’dana li fil-konfront ta’ Figiline baqghet biss debitri¢i taghhom il-
kumpanija attrici, ghalkemm ghal sehemha biss mill-istess dejn.
Ghalhekk, il-Qorti tal-Appell ikkonkludiet li Imnarja Ventures Limited kien
messha hallset biss sehemha mid-dejn u mhux ukoll dik il-parti li nhafret
li Mapa Holdings Limited. B’hekk jekk kemme-il darba hija ghamlet hlas
zejjed bi zball lill-konvenuti Figiline, hija ma setghetx iddur fuq Mapa
Holdings Limited sabiex tigbor minghandha dak |li ma messha qatt hallset

fisimha.

6. ll-kumpanija attrici sahqet fir-rikors mahluf taghha, li I-hlas fuq
imsemmi li sar minnha ma kienx ghazla taghha izda kien semplicement
ir-rizultat ta’ proceduri legali mibdija mill-Avukat Louis Cassar Pullicino
fisem il-konvenuti Figiline, fejn dan kien fittex li jigbor minghandha I-
ammont kollu li hija spi¢c¢at biex hallset permezz ta’ pro¢eduri ta’ rkant

gudizzjarju li huwa nieda kontra taghha.

7. Minhabba f’hekk hija kellha tiftah din il-kawza u talbet lill-Prim’Awla
tal-Qorti Civili sabiex:

« 1. Tiddikjara li I-hlas ta’ LM32,000 (minflok LM8,952.93 imghax u
spejjez) ekwivalenti ghal circa €75,000 [hamsa u sebghin elf ewro]
mis-socjeta rikorrenti sar konsegwenza ta’ agir abbuziv mill-intimati
Jjew min minnhom li ottienew proceduri kontra taghha meta mhux
suppost, u konsegwentement kellha taghmel il-hlas imsemmi;

2. Tillikwida I-ammont li ghandu jigi ritornat solidalment mill-intimati
jew
min minnhom.

3.Tikkundanna solidalment lill-intimati jhallsu lura lis-socjeta rikorrenti
[-ammont i jigi likwidat minn din I-Onorabbli Qorti kif imsemmi hawn
fuq

(talba 2) kif ukoll I-imghax fuq I-imsemmi ammont.

4. Tiddikjara li I-intimati ghandhom ihallsu I-ispejjez legali mhallsa mir-
rikorrenti fil-proceduri hawn fuq, inter alia 89/2006 fl-ismijiet Imnarja
Ventures Limited v. Mapa Holdings Limited fl-istadju tal-Prim’Awla,
Appell, u Ritrattazzjoni u tas-sekwestru, tal-ipoteki, u tas-subbasta
inkorsi minnha minhabba I-agir tal-istess intimati.

5. Tillikwida I-ispejjez legali kollha inkorsi mis-socjeta rikorrenti
relattivament ghall-ispejjez legali kollha kif imsemmi hawn fuq.

6. Tikkundanna solidalment lill-intimati tali ammont ta’ spejjez.

Bl-ispejjez u bl-imghax legali kontra I-intimati inkluzi dawk tal-ittra
ufficjali tat-22 ta’ Lulju, 2015 »

8. ll-konvenut Dr Louis Cassar Pullicino ressaq risposta mahlufa fl-20
ta’ Ottubru, 2016 u fiha gal hekk:

«1. llli preliminarjament is-so¢jeta attrici ghandha tindika b’mod car in-
natura tal-azzjoni minnha proposta u l-artiklu tal-/igi Ii fuqu tali azzjoni
gieghda tigi msejsa u li fuqu s-socjeta attrici qgieghda tibbaza I-
pretensjonijiet taghha u dana stante illi kemm-il darba jirrizulta illi I-
azzjoni attrici ma taqa’ taht il-parametri ta’ ebda azzjoni legali, tali
azzjoni tkun improponibbli. llli bla pregudizzju ghas-suespost u fi
kwalunkwe kaz, |-azzjoni attri¢i hija insostenibbli minhabba i n-
nuggas tal-istess socjeta sabiex tindika n-natura tal-azzjoni taghha

qieghed jippregudika lill-esponent milli jiddefendi ruhu adegwatament;

2. llli in linea preliminari wkoll u subordinament, kif jidher ¢ar mill-atti
tal-proceduri li ghalihom saret riferenza fir-rikors promotur, l-esponent
dejjem agixxa fil-kwalita tieghu ta’ mandatarju specjali ghan-nom tal-
assenti Elimira Figiline kemm proprio kif ukoll bhala tutrici ghan-nom
ta’ binha li dak iz-Zzmien kien minorenni u cjoe Alexander Figline.
Konsegwentement |-esponent de proprio mhuwiex il-legittimu
kuntradittur u s-socjeta attrici hija ben konsapevoli tal-fatt illi huwa
dejjem agixxa bhala mandatarju specjali tal-konvenuti I-ohra u li kull
pagament li sar u gie accettat gie hekk accettat fdin il-kapacita u
ghalhekk il-kawza kif proposta fil-konfront tieghu personalment hija
ghalkollox frivola u vessatorja u ghandha tigi respinta bl-ispejjez;

3. llli ghal kull buon fini jigi sollevat ukoll illi I-esponent ma ghadx
ghandu mandat sabiex ikompli jirrapprezenta hawn Malta lill-
imsemmija Elmira Figiline u binha Alexander u I-unika mandat li gatt
kellu kien limitat ghall-pro¢eduri fl-ismijiet “Dr Louis Cassar Pullicino
nomine v. Michael Zammit nomine et” liema proceduri gew
definittivament decizi bis-sahha tas-sentenza moghtija minn dina I-
Qorti fit-28 ta’ Gunju 2002;

4. llli minghajr pregudizzju ghall-premess, it-talbiet attrici huma
preskritti a tenur tal-artiklu 1027 jew l-artiklu 2156(f) tal-Kap. 16.

5. Wi f’kull kaz l-esponent jichad illi I-ghemil tieghu kien b’xi mod
abbuziv fil-konfront tas-socjeta attric¢i u kif ser jirrizulta mill-provi, is-
socjeta attrici hallset l-ammonti inkwistjoni ben konxja ta’ dak kollu
involut fil-kwistjoni ta’ bejn il-partijiet. Fuq kollox kull pagament li sar
lill-esponent fi-kapacita tieghu ta’ mandatarju sar u gie accettat minnu
ai termini tas-sentenza indikata u kwindi huwa la talab u wisq angas
gabar xi pagament b’mod illecitu u/jew eccessiv.

6. llli Fkull kaz it-talbiet attrici huma infondati fil-fatt u fid-dritt.»

9. Fis-7 ta’ Dicembru, 2017 imbaghad wiegbu I-kuraturi deputati li
nhatru biex jirrapprezentaw lill-konvenuti Figiline f'din il-kawza u qgalu
hekk:

«1. llli fdan [-istadju l-esponenti mhux edotti mill-fatti u ghalhekk
jJirrizervaw li jipprezentaw risposta ulterjuri meta u jekk jirnexxielhom
jikkomunikaw mal-intimati minnhom rapprezentanti u f'dan ir-rigward
minn issa jitolbu lir-rikorrenti tipprovdilhom kull informazzjoni Ii jista’
ghandha dwar kull mezz ta’ komunikazzjoni mal-intimati, u dan jekk
ghandha informazzjoni ohra, oltre dik diga provduta fir-rikors
guramentat.

10.

2. Salvi, jekk ikun il-kaz, eccezzjonijiet ulterjuri.»

B’sentenza moghtija fit-18 ta’ Gunju, 2020, I-Ewwel Qorti ddedidiet

il-kawza b’dan il-mod:

11.

dawn:

«1. tilga’ -ewwel ec¢ezzjoni tal-konvenut Dr Louis Cassar Pullicino u
tilliberah mill-osservanza tal-gudizzju.

2. tastjeni milli tiehu konjizzjoni tal-e¢cezzjonijiet tal-istess konvenut
dwar il-preskrizzjoni.

3. tilga’ in parte I-ewwel talba billi tiddikjara Ii sar hlas e¢cessiv mill-
attric¢i lill-konvenuti Figiline.

4. tillikwida l-istess ammont fis-somma ta’ €37.484.19.

5. tikkundanna lill-konvenuti Figiline ihallsu I-ammont €37.484.19 hekk
likwidat bl-imghax legali mid-data ta’ din is-sentenza sad-data tal-
effettiv pagament.

6. tichad ir-raba’, il-hames, u s-sitt talba.

Spejjez tal-konvenut Dr Louis Cassar Pullicino a karigu tas-socjeta
attrici; il-bqija tal-ispejjez inkluzi dawk tal-ittra ufficjali tat-22 ta’ Lulju,
2015 huma a kariku tal-konvenuti EImira Figiline u Alexander Figiline,
b’dan li provizorjament l-ispejjez tal-kuraturi jithallsu mill-attrici. »

Ir-ragunijiet tal-Ewwel Qorti li wassluha biex iddecidiet hekk kienu

«Fatti

llli certu Gregor Figiline, ir-ragel u missier il-konvenuti Figiline
rispettivament, kien dahal fkonvenju ma’ Michael Zammit in
rapprezentanza ta’ Mapa Limited datat 2 ta’ Dicembru, 1994 biex jixtri
appartament fWindsor Terrace, Sliema. Figiline kien ghamel
pagamenti akkont il Zammit kif ukoll liI Joseph Abela in
rapprezentanza ta’ Imnarja Ventures li kien qed jidher bhala sensar u
anke bhala I-kuntrattur li kellu jispic¢a I-flat li kien inxtara gebel u
saqgaf. ll-bejgh ma sarx (ghaliex Gregor Figiline gie nieqes u I-mara
tieghu ma xtaqitx tkompli bil-konvenju) u I-konvenju skada fit-2 ta’
Mejju, 1995 u |-ebda parti ma interpellat lill-ohra biex isir I-att pubbliku
opportun;

llli kwantu ghall-pagamenti li saru gabel il-bejgh tal-proprjeta jirrizulta
li Abela thallas is-somma ta’ US $42,000 u Zammit thallas [-ammont

komplessiv ta’ US $87,800;

llli Elmira Figiline, mart Gregor istitwiet pro¢eduri kontra Mapa Limited
u Imnarja Ventures — citaz numru 880/97GV, fejn kien deher ghan-
nom taghha u ta’ binha minuri, il-konvenut Dr Louis Cassar Pullicino
sabiex Mapa Holdings Limited u Imnarja Ventures Limited jirrifondu |-
ammont imhallas minn zewgha;

IIli I-Qorti permezz tad-decizjoni taghha tat-28 ta’ Gunju 2002 ordnat
lill-konvenut Zammit nomine sabiex jirrifondi lill-attur nomine I-fuq
imsemmija somma kollha ta’ hamsa u hamsin elf tlet mija u sebgha u
tletin lira Maltin u hamsa u sittin ¢entezmu (Lm55,337.65) filwaqt li
ghall-konvenut Abela noe in solidum ma’ Zammit noe limitatament
ghall-ammont minnu ricevut ta’ US$42,000 ekwivalenti ghal sbatax-il
elf u disa’ mija u hames liri Maltin u sitta u tmenin ¢entezmu
(Lm17,905.86). Din id-decizjoni ma gietx appellata;

lIli I-konvenut Dr Cassar Pullicino xehed illi Michael Zammit ghan-nom
ta’ Mapa Holdings Limited kien offra li jhallas Lm60,000 u cjoé I-
LM55,337.65 flimkien mal-imghax u I-ispejjez ghas-saldu tal-
pretensjonijiet kollha tal-attri¢i, kemm ghall-ammont dovut proprju,
wahdu jigifieri u kemm ghall-ammont li kien dovut solidalment ma’
Imnarja Ventures Limited u sar dak il-ftehim. Fil-fatt fis-17 ta’
Dicembru 2002, Dr Cassar Pullicino kien kiteb lil-legali ta’ Mapa
Holdings Limited hekk:

«| write to inform you that prior to yesterday’s Court hearing | was
approached by your client Michael Zammit who proposed settling
Mapa’s net liabilty in return for a release of any further liability in
respect of the amounts for which Mapa are jointly and severally liable
together with Imnarja Ventures. | have since taken clients’ instructions
and | am pleased to confirm that the proposal is acceptable to client.»

Xehed ukoll illi:-

«L-ammont sussegwenti ta’ Lm17,000 li fis-sentenza inkwistjoni gew
kundannati solidalment lill-partijiet ma jidhirlix li kienet mehuda in
konsiderazzjoni.»

llli fil-konfront tad-debitur |-iehor Imnarja Ventures limitatament ghal
dak I-ammont li gie kkundannat li jhallas kien diga fil-mori tal-proc¢eduri
inkwistjoni identifika proprjeta li kellha din is-socjeta fejn diga kien
ezistenti mandat ta’ inibizzjoni kawtelatorju u kien ser jibda bil-
proceduri ta’ subbasta biex ibiegh dan |-appartament. Zied li dwar I-
ammont ta’ Lm17,000 kien baga’ ghaddej bil-pro¢eduri tas-subbasta
izda in segwitu baqghu jsiru pagamenti akkont sakemm finalment kien
sar pagament lilu minghand is-Sur Abela ghan-nom ta’ Imnarja
Ventures i b’kollox hallas LM32,000, LM17,000 f’sorte bl-imghax u
spejjez gudizzjarji. Ghalhekk gie li I-parti solidali thallset interament
minn Imnarja Ventures Limited u s-socjeta konvenuta rrifjutat li thallas
minhabba li ssostni li kienet lahqet ftehim ma’ Dr. Cassar Pullicino

nomine li I-pagament tas-Lm60,000 kien wiehed ghas-saldu;

llli peress li Imnarja Ventures kienet hallset interament is-somma ta’
sbatax-il elf, disa’ mija u hames Liri Maltin u sitta u tmenin ¢entezmu
(Lm17,905.86), favur Dottor Louis Cassar Pullicino nomine in
ezekuzzjoni tas-sentenza hawn fuq imsemmija, flimkien mal-ispejjez
gudizzjarji u I-imghaxijiet fuq [|-istess ammont, l-istess Imnarja
Ventures, pruvat tigbor lura nofs I-ammont li kienet hallset. Fl-affidavit
tieghu, Joseph Abela jsemmi korrispondenza tat-2 ta’ Frar 2006 fejn
Dr Cassar Pullicino kkonferma illi Mapa Holdings Limited kienet
hallset -ammont kollu ghas-saldu, inkluz dik il-parti tal-prezz li kienet
in solidum;

llli eventwalemt, Imnarja Ventures fl-2006 fethet proceduri fl-ismijiet
Imnarja Ventures Limited v. Mapa Holdings Limited Citaz numru
89/2006 sabiex tirkupra nofs is-somma ta’ sbatax-il elf, disa’ mija u
hames Liri Maltin u sitta u tmenin ¢entezmu (Lm17,905.86) u cjoe
tmint elef disa’ mija u tnejn u hamsin Lira Maltin u tlieta u disghin
¢entezmu (Lm8,952.93);

llli permezz ta’ sentenza deciza fl-1 tApril 2009, il-Qorti kkundannat lil
Mapa Holdings Limited thallas lil Imnarja Ventures s-somma ta’ tmint
elef, disa’ mija u tnejn u hamsin Lira Maltin u tlieta u disghin ¢entezmu
(Lm8,952.93), ossija €20,854.71 oltre |-imghaxijiet legali mis-sittax
(16) ta’ Gunju 1995, u tliet kwarti tal-ispejjez gudizzjarji;

llli sussegwentement Mapa Holdings Limited appellat minn din is-
sentenza u l-aggravju kien marbut mal-interpretazzjoni li ghandu
Jinghata lill-ftehim milhuq bejnha u Dr. Cassar Pullicino, u sostniet li
bis-sahha ta’ dak il-ftehim, mhux biss giet terminata s-solidarjeta bejn
il-partijiet, izda gie ezawrit id-debitu kollu li kellha ma’ Dr. Cassar
Pullicino nomine. 1l-Qorti tal-Appell gablet ma’ din is-sottomissjoni u
permezz ta’ decizjoni tad-9 ta’ Novembru 2012 laqghet I-appell fuq ir-
ragunament illi «ll-proposta tas-socjeta konvenuta kienet immirata
biex din tehles minn kull dejn li kellha lejn Dr. Cassar Pullicino nomine,
u dan tal-ahhar accetta li jirrilaxxja lis-socjeta konvenuta “of any
further liability in respect of the amounts for which MAPA are jointly
and severally liable together with Imnarja Ventures”. Is-socjeta
konvenuta ma gietx mahlula biss mis-solidarjeta, imma wkoll minn
sehemha tad-dejn li kellha mas-socjeta attrici. Hekk ghandu jiftiehem
l-arrangament |i s-socjeta ghamlet ma’ Dr. Cassar Pullicino, kif, del
resto, jidher li kien il-hsieb wara I-proposta li ghamel Michael Zammit
ghas-socjeta konvenuta. Fi kliem iehor, b’dak I-arrangament, is-
socjeta konvenuta tnehhiet bhala debitrici, u baqghet debitrici s-
socjeta attrici, pero, ghal sehemha mill-istess dejn»;

«.... Meta I-kreditrici accettat i tillibera lis-socjeta konvenuta “of any
further liability”, kienet qed taccetta l-estinzjoni parzjali tad-debitu, u d-
debitur I-iehor, is-socjeta attrici, kellha thallas biss nofs dak id-debitu.»

II-Qorti tal-Appell issoktat tikkummenta li:

«Is-socjeta attrici tghid li hi hallset is-somma kollha, u allura ghandha
dritt tirkupra nofs is-somma minghand is-socjeta konvenuta. Jekk,
pero, jirrizulta li hi hallset hazin, ma tistax tghabbi b’dan I|-izball lis-
soCjeta konvenuta. Is-socjeta attrici ghazlet li thallas minghajr ma
Jidher li ghamlet verifika sewwa ta’ xi thallas mill-parti I-ohra; qabdet u
hallset kollox, inkluz dak li ma kienx dovut, la minnha u wisq anqgas
mis-socjeta konvenuta....

....Dr. Cassar Pullicino xehed li I-kreditrici “accettat is-somma ta’
Lm60,000 ghas-saldu tal-ammont dovut minn MAPA Holdings skont
is-sentenza fl-intier taghha, jigifieri kemm dak li kienet esklussivament
responsabbli ghalih li thallas, kif ukoll solidalment ukoll”. Dan ifisser li
fil-kkonfront tas-socjeta konvenuta, giet terminata s-solidarjeta u giet
mehlusa minn kull dejn, u kwindi dak li seta’ intalab mis-socjeta attrici
kien biss sehemha mid-dejn, u mhux ukoll dik il-parti i giet mahfura.
Jekk is-socjeta attrici hallset izzejjed, hi ma tistax iddur lejn is-socjeta
konvenuta biex tigbor minghandha dak li ma messha qatt hallset
fisimha.»

llli fit-28 ta’ Ottubru 2013 inghatat sentenza mill-Qorti tal-Appell fuq
ritrattazzjoni fuq |-istess kawza (89/06) li kkonfermat is-sentenza tal-
Qorti tal-Appell;

Ec¢cezzjoni dwar in-natura tal-azzjoni

lli permezz ta’ din il-kawza, [-attri¢i qgieghda titlob restituzzjoni ta’
ammont ta’ flus li ssostni li ma kinux dovuti, kawza ta’ proceduri legali
li ssostni li kienu abbuzivi, kif ukoll danni konsegwenzjali,
partikolarment l-ispejjez legali relatati Huwa ghalhekk car kemm
Xx’qieghed jintalab u ghal liema raguni u dan huwa bizzejjed biex issir
talba ghal pronunzjament gudizzjarju taht is-sistema guridiku taghna
fiz-zminijiet tal-lum. 1I-Qorti taghraf li seta’ kien hemm htiega ta’ iktar
specifikazzjoni minhabba |-ec¢ezzjoni tal-preskrizzjoni, izda dan il-
kwezit mhux sejjer iqum ghar-raguni li sejra tinghata iktar il quddiem
fdin is-sentenza. L-ewwel eccezzjoni hija ghalhekk minghajr bazi u
sejra tigi michuda;

Legittimazzjoni passiva tal-mandatarju

ll-mandatarju gie mharrek personalment u mhux ukoll fisem il-
mandanti tieghu. Huwa eccepixxa li kellu jigi mehlus milli joqghod fil-
gudizzju billi huwa agixxa dejjem fisem il-mandanti tieghu. Ghal dan,
fit-trattazzjoni bil-fomm, I-abbli avukat tal-attrici ssottometta li I-
mandatarju kien imharrek sewwa billi kien hu li gabar il-flus u mhux
maghruf jekk zammhomx hu. Ghal dan, il-mandatarju wiegeb Ii kull
flus li gabar ghaddihom lill-mandanti tieghu. Ghalhekk il-mandatarju
mhux biss dejjem agixxa fisem il-mandanti tieghu, imma bl-ebda mod
ma bbenefika personalment billi zamm ghalih xi flus li gabar minghand
I-attri¢i. L-attrici ma ressqet I-ebda prova li I-mandatarju Zamm xi flus
ghandu. ll-mandatarju ¢ahad li zamm xi flus ghalih. Ghalhekk ma
jJirrizultax li Dr. Cassar Pullicino agixxa b’xi mod iehor ghajr bhala

mandatarju tal-principali tieghu. Mhemmx dubju ghalhekk i
personalment m’ghandu xejn xi jwiegeb lill-attrici.

Ghalhekk it-tieni ec¢ezzjoni jishoqqilha li tigi milqugha;

llli galadarba I-konvenut Dr Cassar Pullicino mhux legittimarju passiv,
din il-Qorti ma tistax tiehu konjizzjoni tal-ec¢ezzjonijiet I-ohrajn tieghu,
partikolarment dik tal-preskrizzjoni. Il-konvenuti |-ohrajn ma ressqux
din l-e¢cezzjoni u ghalhekk il-Qorti ma tistax tikkunsidraha a
benefi¢¢ju taghhom.

Mertu

Jirrizulta Ii Dr Cassar Pullicino talab, bhala mandatarju tal-konvenuti I-
ohrajn, ammont ta’ flus Ii ma kinux dovuti u dan kif ikkonstatat mis-
sentenza tal-Qorti tal-Appell tad-9 ta’ Novembru 2012. Huwa minnu li
l-istess konvenuti ma kinux parti fdin il-kawza, u li ghalhekk il-
pronunzjament huwa ghalihom res inter alios acta. B’danakollu,
lanqas attakkaw il-validita tal-pronunzjament dedott, kif setghu
Jjaghmlu, fdin il-kawza. Din il-Qorti tagbel mal-pronunzjament tal-
oghla Qorti u ghalhekk sejra taghmlu taghha ghall-fini ta’ din il-kawza.

llli ghalkemm irrizulta li I-konvenuti fethu proc¢eduri u gabru flus in
eccess ta’ dak li kien tabilhaqq dovut lilhom, ma jirrizultax li ghamlu
dan in mala fede. Il-flus ingabru fi tlet pagamenti sal-ahhar tas-sena
2005 filwagqt li I-pronunzjament tas-sentenza msemmija nghata fid-9
ta’ Novembru 2012. Ma kienx punt legali ovvju u facli jisfuggi anke lill-
esperti legali. Sahansitra jista’ jkun hemm min ma jaqbilx mal-
imsemmija sentenza. Tant li I-Qorti tal-Appell galbet is-sentenza tal-
Prim’Awla li laqghet it-talba ta’ Imnarja Ventures Limited, moghtija fl-
1 t’April 2009. Ghalhekk il-Qorti ma ssibx li kien hemm xi abbuz tal-
proceduri gudizzjarji mill-konvenuti. B’danakollu, jekk saru xi
proceduri — f'dan il-kaz ta’ natura ezekuttiva - li mhux suppost saru,
xorta wahda min ghamilhom irid ihallas I-ispejjez taghhom. Ghandu
jitgies ukoll li nofs I-ammont migbur kien dovut u ghalhekk il-proc¢eduri
xorta wahda kienu mehtiega biex jingabar nofs I-ammont; ghalkemm
jJista’ jkun li biex ingabar I-ammont shih kien hemm involviment ta’ iktar
spejjez. ll-prova ta’ dan il-possibbli e¢cess fl-ispejjez kien, s’intendi, a
kariku tal-attrici. Il-Qorti sabet riferenza ghall-ammont ta’ spejjez tas-
subbasta a fol 141 tal-process, izda mhux ta’ kemm kellhom ikunu
dawn l-ispejjez li kieku ntalab biss nofs I-ammont.

Ghalhekk ghandhom jithallsu lura lill-attrici:
Nofs LM17,905.86 sorte = LM8,952.93

Nofs LM14,279.8 imghax = LM7,139.9

Total: LM16,092.83 = €37.484.19

i pero l-ispejjez tal-kawza Imnarja Ventures Limited v. Mapa
Holdings Limited fl-istadju tal-Prim’ Awla, Appell, u Ritrattazzjoni
certament ma jahtux ghalihom il-konvenuti. 1l-Qorti sabet li Imnarja
Ventures Limited ma kellhiex dritt taghmel dawn il-pro¢eduri.»

12. ll-kumpanija attri¢i, Imnarja Ventures Limited, appellat minn din is-
sentenza fis-7 ta’ Lulju, 2020, u talbet lil din il-Qorti biex: (i) thassarha fejn
laqghet I-ewwel ec¢ezzjoni tal-Avukat Louis Cassar Pullicino u minflok
tichad din I-e¢¢ezzjoni; (ii) thassarha fejn helset lill-Avukat Louis Cassar
Pullicino mill-harsien tal-gudizzju u minflok tilga’ [-ewwel tliet talbiet
taghha wkoll fil-konfront tieghu; u (iii) tikkonferma s-sentenza tal-Ewwel

Qorti fil-bqija.

13. L-aggravju wahdieni tal-kumpanija attri¢ci huwa msejjes fuq tliet
punti ewlenija: (i) li bi zball, -Ewwel Qorti spi¢cat biex lagghet I-ewwel
ecctezzjoni tal-Avukat Louis Cassar Pullicino meta minn qari tal-
konsiderazzjonijiet tas-sentenza taghha, jidher li I-Ewwel Qorti ma Kinitx
behsiebha tilga’ din |-e¢¢ezzjoni; (ii) li I-Avukat Louis Cassar Pullicino
ghandu jwiegeb personalment ghat-talbiet taghha ghaliex huwa agixxa 'l
barra mis-setghat tieghu bhala mandatarju tal-konvenuti Figiline; u (iii) i
[-Avukat Louis Cassar Pullicino ma ressaq ebda prova li huwa kien

ghadda I-flejjes li thallsu mill-kumpanija attrici lill-mandanti tieghu.

14. L-Avukat Louis Cassar Pullicino wiegeb ghal dan l-appell fil-31 ta’

Lulju, 2020 u hemmhekk huwa ta r-ragunijiet tieghu ghalfejn I-appell tal-

konvenut ghandu jigi michud. Imbaghad, fl-10 ta’ Awwissu, 2021 ressqu
t-twegiba taghhom il-kuraturi deputati mahtura biex jirrapprezentaw lill-
konvenuti Figiline, fejn fiha huma tennew li ma jafu xejn dwar il-fatti li

jsawru dan il-kaz.

15. Inzamm smigh fl-1 ta' Frar, 2024 u minn hemmhekk |-appell thalla

biex tinghata s-sentenza llum.

Konsiderazzjonijiet:

16. Fl-ewwel parti tal-aggravju taghha, il-kumpanija attri¢i tiimenta li

I-Ewwel Qorti ghamlet Zball tal-pinna meta fil-parti dispozittiva tas-
sentenza spiccat lagghet |-ewwel eccezzjoni tal-konvenut Dr Louis
Cassar Pullicino. Hija ttenni li minn gari tal-konsiderazzjonijiet maghmula
mill-Ewwel Qorti fis-sentenza taghha, wiehed jifhem li I-Ewwel Qorti riedet
tichad l-ewwel eccezzjoni tal-istess konvenut dwar ix-xejra tal-azzjoni
izda tilga’ t-tieni e¢cezzjoni tieghu li huwa m’ghandux iwiegeb ghat-talbiet

attrici.

17. ll-konvenut Dr Louis Cassar Pullicino baga’ ma indirizzax dan I-

iiment fit-twegiba tal-appell tieghu.

18. Din il-Qorti jkollha tistqarr li I-kumpanija attrici ghandha ragun f'din
l-ewwel parti tal-aggravju taghha, peress li hija fejjieda fl-asserzjoni

taghha, li I-Ewwel Qorti x’aktarx laqghet I-ewwel e¢cezzjoni tal-konvenut
Dr Louis Cassar Pullicino bi zball. Minn gari b’'mod shih tas-sentenza tal-
Ewwel Qorti, jidher li d-dikjarazzjoni maghmula mill-Ewwel Qorti fil-parti
dispozittiva tas-sentenza fejn din laqghet I-ewwel e¢¢ezzjoni, hija zelga
tal-pinna ghaliex mill-konsiderazzjonijiet kollha li saru minnufih gabel dik
id-dikjarazzjoni johrog car li I-Ewwel Qorti ma sabitx li dik I-e¢¢ezzjoni hija
misthogga (ara fdan is-sens is-sentenzi fl-ismijiet: Melina Micallef v.
Kummissarju tal-Artijiet maqtugha mill-Qorti Kostituzzjonali fl-24 ta’
Novembru, 2017, Giampaolo Lonzar et v. MLS - Multinational
Logistic Services Limited et deciza mill-Qorti tal-Appell fl-4 ta’ Mejju,
2022 u Joseph Micallef et v. Ruben Azzopardi et moghtija mill-Qorti

tal-Appell fit-18 ta’ Jannar, 2024).

19. Minn gari tal-konsiderazzjonijiet maghmula mill-Ewwel Qorti, huwa
evidenti li din riedet tilqa’ t-tieni ec¢¢ezzjoni ta’ Dr Louis Cassar Pullicino
dwar l-illegittimita passiva tieghu u mhux |-ewwel ec¢¢ezzjoni tieghu biex
il-kumpanija attri¢i tigi mgieghla tfisser in-natura tal-azzjoni mressga

minnha.

20. Billi l-izball tal-Ewwel Qorti huwa owvvju, u din il-parti tal-aggravju
mhijiex ikkontestata mill-appellati, il-Qorti gieghda tilqa’ I-aggravju u sejra
thassar dik il-parti tas-sentenza tal-Ewwel Qorti li biha laqghet I-ewwel

eccezzjoni, u minflok sejra tichad din |-e¢¢ezzjoni.

21. Nghaddu issa biex inqisu I-bgija tal-ilmenti mressqga fl-appell ta’

Imnarja Ventures Limited fejn fihom hija tishaq li I-Ewwel Qorti Zzbaljat
meta helset lill-Avukat Louis Cassar Pullicino mill-harsien tal-gudizzju
ghaliex fil-fehma taghha dan ghandu jwiegeb personalment ghat-talbiet
imressga minnha fdin il-kawza billi jigi kkundannat ihallasha [-ammont

likwidat mal-Ewwel Qorti b’'mod solidali flimkien mal-konvenuti Figiline.

22. Dawn l-ilmenti jistghu jingabru fil-punti li gejjin: (i) li ghalkemm il-
mandatarju jagixxi fisem il-mandant tieghu, il-mandatarju mhuwiex
imholli jmur il barra mil-limiti tal-mandat lilu moghti; (ii) li I-kumpanija attrici
gatt ma allegat li I-Avukat Louis Cassar Pullicino ha I-flejjes zejda li hija
hallsitu u zammhom ghalih; (iii) li I-Avukat Louis Cassar Pullicino gabar
ammont ta’ flus akbar minn dak li kien dovut minnha lill-konvenuti Figiline
u ghalhekk huwa ha passi li jmorru lil hemm mill-mandat li kien inghata
mill-imsemmija konvenuti; (iv) li ghalkemm I-Avukat Louis Cassar
Pullicino tenna li ghadda I-flus li gabar mill-kumpanija attri¢i lill-mandanti
tieghu, huwa ma ressaq ebda prova ta’ dan ghajr id-dikjarazzjoni verbali
tieghu; (v) li I-piz tal-prova li I-Avukat Louis Cassar Pullicino kien ghadda
I-flus Ii gabar minghand il-kumpanija attri¢i lill-konvenuti Figiline, kien fil-
fatt fuqu; (vi) li I-Avukat Louis Cassar Pullicino ma kellu gatt jibghat il-
flejjes zejda li gabar minghandha lill-konvenuti Figiline; (vii) li kull ammont
li réieva I-Avukat Louis Cassar Pullicino wara li I-kumpanija attri¢i hallset
id-dejn kollu li hija kellha mal-konvenuti Figiline, kien ir¢evih fismu
personali u mhux aktar bhala I-mandatarju tal-konvenuti Figiline, (viii) li I-

Pagna 15 minn 23



App. Civ.830/16/1

Avukat Louis Cassar Pullicino kellu I-obbligu jhallasha lura I-flejjes zejda
mhallsa lilu minnha; (ix) li jekk I-Avukat Louis Cassar Pullicino wettaq
zball, dan l-izball ghandu jbatih huwa stess fismu personali u mhux il-
kumpanija attrici; u (x) li huwa I-obbligu tal-Avukat Louis Cassar Pullicino
li jigbor minghand il-mandatar;ji tieghu, il-flejjes zejda i r¢cieva minghand

il-kumpanija attric¢i.

23. Meta wiehed jigbor dawn I-ilmenti kollha flimkien, wiehed jifhem li
[-argument ewlieni tal-kumpanija attrici huwa |i meta [-Avukat Louis
Cassar Pullicino réieva minghand il-kumpanija attri¢i ammont ta’ flus
akbar minn dak li kien dovut minnha lill-konvenuti Figiline, dan agixxa 'l
barra mil-limiti tal-mandat moghti lilu u b’hekk ircieva dawn il-flus fismu
personali. Ghalhekk, skont il-kumpanija attri¢i, l-ammont likwidat mill-
Ewwel Qorti ghandu jkun dovut lilha mill-Avukat Cassar Pullicino b’mod

solidali flimkien mal-konvenuti Figiline.

24. Din il-Qorti tqis li skont I-Artikolu 1871 tal-Kodi¢i Civili, it-terzi li
maghhom il-mandatarju jkun ikkuntratta, m’ghandhomx azzjoni kontra I-
mandant meta I|-mandatarju jkun agixxa fl-isem tieghu nnifsu.
Madankollu, fdak il-kaz, il-mandatarju jkun obbligat direttament lejn il-

persuna li maghha kkuntratta dagslikieku I|-affari kienet tieghu nnifsu.

25. Jigi b’hekk, li skont dan l-artikolu tal-ligi, jekk kemme-il darba I-
kumpanija attri¢i kienet tal-fehma li I-Avukat Cassar Pullicino ha passi li

marru lil hemm mill-mandat li kien inghata mill-konvenuti Figiline, u b’hekk
agixxa fismu personali, hija kellha tressaq |-azzjoni taghha direttament

kontra I-Avukat Cassar Pullicino u mhux kontra I-konvenuti Figiline.

26. Din il-Qorti tifthem li fl-istadju li fethet il-kawza, il-kumpanija attrici
forsi ma kinitx ghalkollox c¢erta dwar min mill-konvenuti seta’ kien
responsabbli biex hija spi¢¢at ghamlet hlas zejjed lill-konvenuti Figiline, u
b’hekk kien jaghmel sens ghaliha li tiftah il-kawza kemm kontra I-Avukat
Cassar Pullicino u kif ukoll kontra I-konvenuti Figiline u mbaghad, aktar
tard lejn it-tmiem tal-kawza, tiehu pozizzjoni kontra parti jew |-ohra skont

dak li jkun irrizulta mill-provi.

27. Madankollu, il-kumpanija attri¢i baqghet sal-ahhar tas-smigh ta’ din
il-kawza, u sahansitra anke f'dan Il-istadju tal-appell, tinsisti li I-konvenuti
kollha, jigifieri kemm il-mandanti u kif ukoll il-mandatarju taghhom,
ghandhom jigu mgieghla jroddulha lura I-hlas Zejjed li hija kienet ghamlet,
b'mod solidali bejniethom. Gara izda, li I-Ewwel Qorti sabet biss lill-
konvenuti Figiline, jigifieri lill-mandanti, responsabbli ghal dan il-hlas u
hadd mill-partijiet fdin il-kawza ma ressaq appell minn din il-parti tas-

sentenza.

28. Din il-Qorti jkollha tistgarr li bin-nuggas taghha li tappella minn dik
il-parti tas-sentenza fejn il-konvenuti Figiline gew ordnati jhallsuha lura |-
ammont ta’ €37,484.19, il-kumpanija attrici giet li ac¢ettat li meta I-Avukat

Cassar Pullicino gabar dawn il-flejjes minghandha, huwa kien gabarhom
fisem il-konvenuti Figiline u mhux fismu personali. Dan sewwasew
ghaliex bit-thaddim tal-Artikolu 1871 tal-Kodiéi Civili, il-kumpanija attri¢i
ma tistax titfa’ tort ghal dak li gara fuq il-mandanti Figiline u fl-istess nifs
tfittex lill-mandatarju taghhom ghaliex skontha dan kien gieghed jagixxi

fismu personali meta gabar il-flus minghandha.

29. Azzjoni kontra I-mandant teskludi azzjoni kontra I-mandatarju u I-
istess eskluzjoni tapplika wkoll bil-maqglub. Tassew, l-insistenza tal-
kumpanija attrici li hija ghandha jedd ta’ azzjoni kemm kontra I-mandanti
u kif ukoll kontra I-mandatarju hija kontradizzjoni fiha nnifisha ghaliex il-
jedd ta’ azzjoni kontra xi wiehed minnhom jeskludi d-dritt ta’ azzjoni
kontra I-iehor. Wara kollox, il-kuraturi deputati mahtura biex
jirrapprezentaw lill-konvenuti Figiline fdin is-sentenza ma ressqu ebda
appell mis-sentenza tal-Ewwel Qorti, u b’hekk huma ghandhom jitqiesu li
accettaw li I-ammont ta’ €37,484.19 huwa dovut lill-kumpanija attri¢i biss
minghandhom u mhux b’'mod solidali flimkien mal-Avukat Cassar

Pullicino.

30. Ghalhekk, mal-ewwel daqgqa t'ghajn, u bi thaddim siewi tal-Artikolu
1871 tal-Kodié¢i Civili, I-argumenti maghmula mill-kumpanija attri¢i f'din

il-parti tal-aggravju taghha, ifallu minnufih.

31. Fug kollox, minn gari tal-prokura moghtija minn Elmira Figiline fl-14

ta’ April, 1997, huwa ferm car i I-Avukat Louis Cassar Pullicino kien
inhatar minnha bhala mandatarju sabiex jipprezenta atti gudizzjarji
fisimha, jagixxi bhala I-avukat taghha quddiem il-grati Maltin u jaghmel

dak kollu mehtieg biex jaqdi dmirijietu bhala I-avukat taghha hawn Malta.

32. Skont I-Artikolu 1868 tal-Kodi¢i Civili, meta persuna titgabbad
biex taghmel xi hada fil-kors ordinarju tal-professjoni taghha, minghajr ma
jigu espressament limitati s-setghat taghha, jitqgies li din il-persuna
nghatat is-setgha Ili taghmel dak kollu i jidhrilha mehtieg ghall-
ezekuzzjoni tal-mandat, u li, skont ix-xorta tal-professjoni jew tax-xoghol
hawn fug imsemmija, jista’ jigi maghmul minnha. Dan I-artikolu tal-ligi
huwa konsegwenza tal-principju li I-mandatarju ma jikkuntrattax u ma
jagixxix fismu personali, izda jkun offra s-servizzi tieghu biex jagixxi

fisem il-mandant, li ghalhekk ghandu jitgies bhala dak li kkuntratta.

33. Kif jghid Laurent (ara Diritto Civile, Vol. XXVII, paragrafu 43), «E
il mandante che stipula e si obbliga; &€ dunque egli solo che pud agire,
come egli solo pud essere convenuto», li maglub ghall-Malti jfisser li
huwa |-mandant li jaghti I-ordinijiet u jidhol frabtiet mal-ohrajn u allura
huwa biss il-mandant |i jista’ jharrek u jigi mharrek. Dan naturalment
jghodd sakemm il-mandatarju jkun dahal fkuntratt bhala mandatarju u

mhux fismu personali.

34. Hekk perezempju, meta perit jitgabbad minn sid ta’ dar biex jehodlu

hsieb xi xoghol ta’ bini fiha, u I-perit iqabbad bennej biex jaghmel ix-
xoghlijiet, dak il-bennej ghandu jedd ta’ azzjoni biex jithallas ta’ xoghlu
direttament kontra s-sid tad-dar. Tassew, sakemm il-perit ma jkunx
gabbad lill-bennej fismu personali izda bhala mandatarju ta’ sid id-dar, ir-
relazzjoni kuntrattwali tezisti direttament bejn il-bennej u s-sid (ara
Andrea Spiteri v. Perit Edward Vassallo et maqtugha mill-Prim’Awla

tal-Qorti Civili fil-21 ta’ Jannar, 1954).

35. Wara kollox, skont Pacifici Mazzoni, fir-rigward ta’ terzi, kull att li
I-kundizzjonijiet tal-mandat ikunu jahsbu ghalih ghandu jitgies li sar fil-
limiti tal-mandat. Din ir-regola hija applikabbli wkoll anke jekk il-
mandatarju jkun tassew ec¢¢eda I-limiti tas-setghat moghtija lilu minhabba
¢irkostanzi mhux maghrufa lil terzi (ara I-ktieb The Word Of The Court
ta’ Philip Farrugia Randon, it-tlettax-il volum, I-ewwel edizzjoni, 1993,

fpagni 452 u 453).

36. Fil-kaz taghna, m’ghandux ikun hemm dubju li I-Avukat Cassar
Pullicino dejjem adixxa skont il-mandat tieghu bhala l|-avukat tal-
konvenuti Figiline hawn Malta. F’dan il-mandat I-Avukat Cassar Pullicino
nghata s-setgha li jaghmel dak kollu mehtieg biex jaqdi dmirijietu bhala |-
avukat tal-konvenuti Figiline hawn Malta, u ghalhekk, anke jekk fil-fatt
saru hlasijiet bi zball, meta dabar il-flus minghand il-kumpanija attrici,
huwa kien gieghed jaghmel dan fisem il-konvenuti Figiline bhala I-avukat
taghhom u mhux fismu personali.

37. Ghalhekk, ladarba r-relazzjoni kuntrattwali hija direttament bejn il-
kumpanija attric¢i u I-konvenuti Figiline, bhala I-mandanti, I-Avukat Cassar
Pullicino ma jistax jigi mgieghel biex b’mod solidali flimkien mal-konvenuti
Figiline, huwa jrodd lura lill-kumpanija attri¢i flejjes li gabar fisem il-
mandanti tieghu. Lanqgas jista’ jigi mgieghel ihallas lura dawn il-flejjes
fisem il-konventi Figiline, kif tghid il-kumpanija attrici, ghaliex il-mandat li

huwa kien inghata, illum m’ghadux aktar fis-sehn.

38. Fl-ahhar nett, dwar I-argument tal-kumpanija attrici li I-Avukat Louis
Cassar Pullicino ma gab ebda prova li huwa kien ghadda I-flejjes li gabar
minghandha lill-konvenuti Figiline, din il-Qorti jkollha tistgarr li fir-rikors tal-
appell taghha I-kumpanija attrici ma kienet konsistenti xejn u meriet lilha
nnifisha kemme-il darba. Sewwasew fl-argumenti mressga minnha, hija filli
tghid li qatt ma allegat li I-Avukat Cassar Pullicino zamm dawn il-flus
ghalih u li huwa gatt ma kellu jibghat dawn il-flejjes lill-konvenuti Figiline,
u filli, mill-banda |-ohra hija tippretendi li huwa kellu jgib prova li tassew

ghadda dawn il-flejjes lill-konvenuti Figiline.

39. Minbarra |-kontradizzjonijiet hawn fug imsemmija, din il-Qorti tqis li
matul iz-zmien kollu qabel inghalaq Il-istadju tal-provi ta’ din il-kawza, il-
kumpanija attri¢i qatt ma haddnet il-pozizzjoni li I-Avukat Cassar Pullicino

ma kienx ghadda l-imsemmija flejjes lill-mandanti tieghu.

Pagna 21 minn 23



App. Civ.830/16/1

40. Kemm hu hekk, il-kumpanija attrici langas biss ippruvat twaqgga’ x-
xhieda tal-Avukat Cassar Pullicino jew tistagsih x’kien ghamel b’dawn il-
flus, tant li fis-seduta tas-6 ta’ Frar, 2020, |-Avukat Joseph Sammut, li
deher fisem il-kumpanija attrici, iddikjara li ma hemm ebda htiega li jsir il-
kontroezami tal-Avukat Cassar Pullicino. Kien biss fit-trattazzjoni tal-
gheluq li I-kumpanija attrici ghamlet ghall-ewwel darba din |-allegazzjoni
— hada li din il-Qorti thares lejha b’Certa stmerrija ghaliex allegazzjonijiet
bhal dawn ghandhom isiru waqt Il-istadju tal-provi u mhux wara, sabiex
dak li dwaru jkunu saru l-allegazzjonijiet ikollu ¢-¢ans li jiddefendi ruhu kif

xierag. Dan Il-ilment tal-kumpanija attri¢i gieghed b’hekk jigi mwarrab.

41. Ghalhekk, fid-dawl ta’ dan kollu, din it-tieni parti tal-aggravju

mressaq mill-kumpanija attri¢i gieghda tigi michuda.

Decizjoni

Ghaldagstant ghar-ragunijiet fugq imsemmija, din il-Qorti gieghda: (i)
tilga’ I-ewwel parti tal-appell imressaq minn Imnarja Ventures Limited billi
tiddikjara li I-ewwel e¢¢ezzjoni ta’ Dr. Louis Cassar Pullicino giet michuda
mill-Ewwel Qorti u billi tbiddel I-ewwel kap tas-sentenza tal-Ewwel Qorti
biex dan jigi jagra li I-Ewwel Qorti lagghet it-tieni u mhux l-ewwel
eccezzjoni ta’ Dr Louis Cassar Pullicino; u (ii) tichad il-kumplament tal-

appell taghha u tikkonferma s-sentenza tal-Ewwel Qorti fil-bgija.

L-ispejjez marbuta ma’ dan l-istadju tal-appell ghandhom jithallsu kollha
minn Imnarja Ventures Limited: (i) fl-ewwel lok, minhabba li hija messha
nqdiet  bir-rimedju  misjub  fl-Artikolu  825(2) tal-Kodi¢i ta’
Organizzazzjoni u Pro¢edura Civili biex issewwi l-izball maghmul mill-
Ewwel Qorti fl-ewwel kap tas-sentenza taghha; u (ii) fit-tieni lok,
minhabba li Imnarja Ventures Limited ma kinitx fejjieda fil-bgija tal-ilmenti

mressga minnha fl-appell taghha.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
da

